
 Аннотация. Бұл мақалада кәсіпорынның инновациялық  стратегиясын 

қалыптастырудағы инновациялық қызмет менеджерлерінің даярлау қажеттілігі 

айқындалып, инновациялық қызмет менеджері стандарты қарастырылған. 

Түйін сөздер: инновация, инновациялық қызмет, инновациялық стартегия, 

инновациялық қызмет менеджерлері. 

 

Инновация мен инновациялық қызметтің экономикалық рөлін арттыру, 

инновациялық процестерді дамыту қарқыны, бағыттары мен тетіктерінің өзгеруі 

еліміздің көптеген кәсіпорындарының даму бағытын айқындаған түйінді 

факторлар болып табылады. Қазіргі жағдайда кәсіпорынның маңызды бағыты 

дамудың инновациялық жолына көшу болып табылады. 

 Жаһандану мен халықаралық бәсекелестіктің күшеюі жағдайында 

еліміздегі  кәсіпорындардың басты міндеті ғылымның дамуын, жаңалықтардың 

қозғалысы, озық өндірістік технологияларды әзірлеу және енгізуге 

ынталандыруға шақыратын инновациялық даму стратегиясын қалыптастыру 

болып табылады. Инновациялық даму стратегиясы кәсіпорынның бәсекеге 

қабілетін арттыруға, өндіріс тиімділігін жоғарылатуға әсер етеді. 

Өндірістің тиімділігін арттыру және инновациялық даму міндеттері 

кәсіпорынның инновациялық даму стратегиясының тиімділігімен қамтамасыз 

етіледі. Тиімді жүзеге асырылатын стратегия кәсіпорынға бәсекелестік 

артықшылықтар береді және нарықта жетекші позицияларды алуға ықпал етеді. 

Кәсіпорынның инновациялық даму стратегиясын қалыптастырудағы негізгі 

мәселелердің бірі инновациялық қызмет саласында менеджерлер білікітілігінің 

жетіспеушілігі болып табылады.Сондықтанда инновациялық қызмет 

менеджерлерін даярлаудың рөлі ерекше. 

 Инновация саласындағы менеджер дегеніміз - ғылыми-техникалық 

ұйымдар, концерндер, салааралық ғылыми-техникалық кешендер 

құрылымдарындағы басқару функцияларын кәсіби түрде орындайтын маман, 

оның міндеттеріне жоспарлау, соның ішінде мақсатты бағытталған жоспарлау 

және инновациялық процестерді үйлестіру кіреді[1]. 

  Инновациялық бизнестің кәсіпкерлік құрылымдарында менеджер 

инвестиция көздерін, оның ішінде банктерден тартылған қаражаттарды 

анықтайды, инновациялық жобаларды іске асырудағы коммерциялық жағдайды 

жан-жақты бағалайды және инновациялық қызметтің бизнес жоспарларын 

жасайды. Ғылыми-зерттеу институттарында менеджердің функцияларына 

ғылыми-технологиялық бағдарламаны әзірлеу, ҒЗТКЖ-ны бәсекелі түрде 

орындауды ұйымдастыру, инновациялық жобалардың экономикалық 

сараптамасы және инновациялардың халықаралық трансфертіне қатысуды 

қамтамасыз ету кіреді 

 Гарвард мектебінің анықтамасына сәйкес, инновациялық менеджердің 

негізгі сапасы - бұл ең аз шығынмен лидер көрген мақсатты жүзеге асыруға 

қабілеттілік. Осылайша, қызметті оңтайландыру, инновациялық стратегиялар 

мен оларды жүзеге асырудың тиімді құралдарын таңдау инновациялық 

менеджерге байланысты[2]. 

 Инновациялық қызмет менеджері жаңа өнімді өндіруге және дамытуға 

байланысты іс-әрекеттерді орындай отырып, табысқа жету үшін келесі негізгі 

қызметтерді атқарады: 

 - идеяларды құру; 

 - кәсіпкерлік немесе идея үшін күрес; 

 -жобаны басқару; 

 -ақпараттық бақылау; 

 - жоба қызметкерлерін қолдау және оқыту[3]. 

 Инновациялық қызмет менеджерлерін даярлауда, ең алдымен, 

инновациялық қызмет менеджері стандартын қарастыру қажет.Инновациялық 

қызмет менеджерлері берілген деңгей бойынша қызмет бағытын жүзеге асырады. 

Инновациялық қызмет менеджері стандартының қысқаша сипаттамасын келесі 

кестеден көре аламыз (кесте1).  

Кесте 1. Инновациялық қызмет менеджері стандартының қысқаша 

сипаттамасы 

Стандартты 

параметр 

атауы 

Екінші деңгейдегі 

инновациялық 

менеджер 

Үшінші деңгей 

инновациялық 

менеджері 

Төртінші деңгей 

инновациялық 

менеджері 

Қызмет 

бағыты 

1. Инновациялық 

қызметті басқару 

бойынша материалдар 

дайындау және 

ұсыныстар әзірлеу 

2. Инновациялық өнім 

нарығында 

серіктестермен жұмыс 

3. Нарықты ілгерілету 

жөніндегі қызметті 

жүзеге асыру 

4. Патенттік құқықты 

жинау және талдау 

1. Инновациялық 

менеджмент 

бойынша 

жұмысты жедел 

жоспарлау және 

ұйымдастыру 

2. Инновациялық 

өнім нарығында 

серіктестермен 

жұмыс 

3. Нарықты 

ілгерілету 

жөніндегі 

шаралардың 

орындалуын 

бақылау 

4. Инновациялық 

жобаның барлық 

кезеңдерін 

басқару 

1. Инновациялық-

инвестициялық 

қызметті басқару 

бойынша 

жұмысты 

стратегиялық 

жоспарлау және 

жалпы 

ұйымдастыру 

2. Инновациялық 

жобалардың 

портфолиосын 

басқару 

3. Инновациялық-

инвестициялық 

қызмет 

нәтижелерін 

бағалау және 

бақылау 

4. Корпоративті 

басқаруға қатысу 

 

 Кәсіпорынның инновациялық даму стратегиясын қалыптастыруда осы 

деңгейдегі инновациялық қызмет менеджерлері маңызды рөл атқарады. 

Инноваиялық жобаларды жүзеге асыру мен инновациялық өнімдерді нарықта 

жылжыту мен стратегиялық жоспарлауды жүзеге асырады. 

Инновациялық менеджмент саласындағы мамандар келесі дағдыларға ие 

болуы керек: 

- зияткерлік ресурстарды басқарудың мүмкіндіктері мен тетіктерінде кәсіби 

бағдарлай білу; 

- технологияларды коммерцияландыру саласында дағдыларға ие болу; 

- зияткерлік меншік объектілерін құқықтық қорғау теориясы мен 

практикасын меңгеру; 

- инновациялық жобаларды және жоғары технологиялық компанияларды 

кәсіпорындарды басқара білу; 

- тәуекел және белгісіздік жағдайында жұмыс істеу дағдыларына ие болу; 

- кәсіпорын қызметкерлері жинақтаған жаңа идеяларды іріктеуге, олардан 

инновациялық портфель қалыптастыруға және оларды барынша оң нәтижемен 

іске асыру мүмкіндігін бағалауға мүмкіндік беретін білімге ие болу. 

Отандық және шетелдік кәсіпорындардың тәжірибесі көрсеткендей, кәсіби 

дайындалған менеджерлер ғана ғылыми-техникалық әзірлемелердің 

инновациялық өнімге сәтті өзгеруін қамтамасыз ете алады. Инновациялық 

қызметтің ерекшелігі көшбасшы стиліне қойылатын талаптардың 

өзгермелілігінде. Кәсіпорын жетілген сайын көшбасшыға қойылатын талаптар 

өзгереді, сондықтан жаңа талаптарға сай көшбасшылық стилі де өзгеруі керек. 

Бұл дегеніміз, көшбасшылар жаңашылдықпен байланысты ұйымдастырушылық 

өзгерістерді, ең алдымен, өзгерістер мен оқыту үшін жүргізуге дайын болуы 

керек [4].  

Қорытындылай келе, инновациялық қызмет саласында білікті кадрларды 

даярлау кәсіпорынның инновациялық қызметін дамытуға және инновациялық 

даму стратегиясын қалыптастыруға өзінің ықпалын тигізеді.Себебікәсіпорынның 

адами капиталы жаңа өнімдердің негізгі құрушысы және оларды нарыққа 

жеткізуші болып табылады. Оның тұрақты дамуы мен ынталандырылуы 

инновациялық стратегияларды қалыптастыруға, яғни кәсіпорынның болашағына 

оң әсер етеді. 

Аннотация: Статья посвящена проблемам организации молодежной 

политики. Рассматриваются вопросы применения метода форсайт в 

планировании программ для молодежи исходя из их потребностей. 

